
1 INLEIDING
1.1 AGTERGROND EN DOELSTELLING

Sonder n doelbewuste desentralisasiebeleid sal die grootste uitbrei=
ding van ekonomiese aktiwiteite en dus die skepping van werkgeleenthede
in die bestaande metropolitaanse gebiede plaasvind. Volgens die Witskrif
oor die verslag van die Interdepartementele Komitee insake die Desentra=
lisasie van Nywerhede, is dit om verskeie redes, sosiaal, ekonomies en
polities, nodig dat ekonomiese groei ook moet plaasvind in of naby die
gebiede waar daar groot konsentrasies van ander volksgroepe as die Blanke
is. Die desentralisasiebeleid is gemik op die ontwikkeling van veral die
vervaardigingsektor. Om n beeld te verkry van hoe daar met hierdie beleid
gevorder is, het die RGN gedurende 1970/71 werkgeleentheidsopnemes in die
vervaardigingsektor van al die gedesentraliseerde gebiede van die RSA onderneem.,

(Kyk lys van publikasies, nos. 1-5).

'n Versoek om hierdie opnames op te volg met opnames by gekose groei=
punte is sedertdien van die KoBrdinerende Komitee vir Tegniese en Ambags=
opleiding in Tuislande en Grensgebiede ontvang, Die gegewens van die opnames
verskaf inligting wat van groot waarde by die beplanning van opleidingskemas
is, Verder bied n verdere reeks opnames n beeld van die groei wat in die
gekose groeipunte plaasvind. Daarom is die RGN versoek om hierdie opnames in
siklusse van drie jaar te onderneem. Van hierdie reeks het n paar verslae oor

werkgeleenthede reeds verskyn, (Kyk lys van publikasies, nos. 6—12).

Die doel met die opname is om die volgende ten opsigte van Berlin,

King William's Town, Dimbaza en Queenstown in te win:

(a) Die beroep-, nywerheid- en kwalifikasiestruktuur van die arbeids=

mag vir tans bestaande ondernemings in die vervaardigingsektor,

(b) Die groei in hierdie ondernemings vir die tydperke 1974-1975

en 1971-1975.

(c) Bestaande arbeidstekorte.

(d) Die Nie-Blankeloonstruktuur,

1.2 OMSKRYWING VAN BEGRIPPE

Ten einde moontlike verwarring uit te skakel, word enkele begrippe

wat in hierdie verslag gebruik word, omskryf.

1.2.1 Indiensneming

Indiensneming dui die getal werknemers aan wat teen vergoeding by

'n werkgewer in diens is, met inbegrip van werkende eienaars.

1.2.2 Arbeidstekorte

Arbeidstekorte dui op die getal bykomende werkers wat werkgewers

teen die huidige loonpeile ommiddellik in diens wil neem.

1.2.3 Werkgeleentheid

Werkgeleentheid is die som van indiensneming en arbeidstekorte.

1.2.4 Kwalifikasievereiste

Die term kwalifikasievereiste dui op die minimum kwalifikasie
waaroor n aspirant-werker moet beskik voordat n werkgewer hom in n bepaal=

de betrekking sal aanstel.

1.2.5 Nywerhede

In hierdie verslag word slegs na sekond@re nywerhede ag nywerhede

verwys, maar met uitsluiting van bou- en konstruksieondernemings.

1.2.6 Nie-gesertifiseerde ambagsmanne

Die beroepsgroep nie-gesertifiseerde ambagsmanne word onderskei
van die beroepsgroep ambagsmanne en vakleerlinge in dié sin dat daar van
nie-gesertifiseerde ambagasmanne nie 'n ambagsertifikaat of vakleerling=
skap vereis word nie. Hulle doen egter normaalweg die werk van 'n ambags=

man.

1.2.7 Halfgeskoolde werkers

Die beroepsgroep halfgeskoolde werkers bestaan uit werkers wat

beroepe beoefen waarvoor slegs indiensopleiding 'n noodsaaklikheid was.

1.2.8 Ongeskoolde werkers of arbeiders

Werknemers in die beroepsgroep ongeskoolde werkers of arbeiders,
is werknemers aan wie geen kwalifikasievereiste gestel word nie en wat die

werk met n minimum of geen indiensopleiding kan doen.

—2—



1.3 METODE VAN OPNAME

Alle werkgewers in die vervaardigingsektor binne die munisipale
grense van Queenstown en King william's Town asook die werkgewers in die
geproklameerde nywerheidsgebiede van Dimbaza, en Berlin is
deur n veldwerker besoek en die nodige gegewens met behulp van n vraelys

(bylae B) ingewin.

2 WERKGELEENTHEDE TE BERLIN, KING WILLIAM'S TOWN, DIMBAZA EN
QUEENSTOWN
2.1 INDELING VAN DIE NYWERHEDE AANGETREF TE BERLIN, KING WILLIAM'S

TOWN, DIMBAZA EN QUEENSTOWN

Daar is 15 nywerhede in die vervaardigingsektor van Queenstown,

5 op Dimbaza, 18 op King William's Town en 2 op Berlin besoek. Altesaam

is daar dus 40 nywerhede in die ondersrek betrek,

Die indeling van nywerhede soos tydens die opname aangetref, word
in tabel 2.1 weergegee. Hierdie indeling is gegrond op die Departement
van Statistiek se indeling in sy Standaardnywerheidsklassifikasie van alle

Ekonomiese Bedrywighede (SNK).
2.2 WERKGELEENTHEDE VOLGENS GEBIED, SEKTOR EN VOLKSGROEP

n Indeling van die 6788 beskikbare werkgeleenthede volgens gebied,
nywerheidsektor en volksgroep, word in tabel 2.2 weergegee. Die grootste
getal werkgeleenthede is in King William's Town beskikbaar waar 5695
(83,9%) van die 6788 werkgeleenthede aangetref is. Die oorheersende rol
wat die tekstiel-, klere-en leerbedryf in King William's Town speel,
spreek ook duidelik uit die syfers van tabel 2.2 want 428 (69,5%) van die
616 en 4239 (83,5%) van die 5079 werkgeleenthede vir Blankes en Nie-Blankes
onderskeidelik, kom in hierdie sektor voor. Hierdie syfers is van saon
omvang dat, alhoewel die sektor met uitsondering van Dimbaza nie in die
ander gebiede voorkom nie, die totale beeld deur die werkgeleenthede in
die tekstiel-, klere- en leersektor ocorheers word. Die voedsel-, drank-
en tabaksektor is al een van die ander sektore in die opname gebied waar

meer as 1000 werkgeleenthede aangetref word.

-3-



TABEL 2.1

INDELING VAN NYWERHEDE IN DIE GRENSGEBIEDE BERLIN, KING WILLIAM'S TOWN,
DIMBAZA EN QUEENSTOWN

Nywerheidsgroepering Actiwiteit van onderneming

1 Voedsel, drank en tabak Moutvervaardiging
Mineraalwatervervaardiging
Meelvervaardiging

Vervaardiging van polonie en verwan
te produkte

Bakkerye
Room-, kaas- en bottervervaardiging

Vervaardiging van wyn en ander
alkoholiese drank

Kougomvervaardiging

2 Tekstiele, klerasie, leer en Materiaalvervaardiging
leerprodukte Leerlooiery en leerprodukte-
vervaardiging
Skoenvervaardiging

Oorpakvervaardiging

Matte en verwante vervaardiging
3 Hout, houtprodukte en meubels Houthuise-vervaardiging

Kabinetmakers

Meubelvervaardiging

4 Papier, papierprodukte en Drukkerye
drukwerk
5 Chemikalieg, farmaseutiese Vervaardiging van verf
preparate, rubber en plastiek
6 Minerale produkte Pypvervaardiging
(nie-metaal) . .
Teélvervaardiging
Steenvervaardiging

Grafsteenvervaardiging
Betonmuurvervaardiging

7 Basiese ystermetale en Buise- en pypvervaardiging
basiese nie-ystermetale

8 Metaalprodukte, masjinerie Masjinerie-vervaardiging
en elektriese masjinerie .
Vervaardiging van staalvensters en
deurrame
Ingenieursondernemings
Trekstangvervaardiging
Staalkonstruksievervaardiging

Staalbakvervaardiging
Horlosievervaardiging

Brilkassievervaardiging

2.3 GROOTTE VAN NYWERHEDE IN TERME VAN WERKGELEENTHEDE VOLGENS
NYWERHEIDSEKTOR

Tabel 2.3 toon dat die meeste nywerhede relatief klein is, want
16 (40%) het 40 of minder werkgeleenthede en daar is maar 3 nywerhede
met meer as 200 werkgeleenthede. Laasgenoemde drie is ook almal tek=
stiel- of klerasiefabrieke en dit is hierdie groot fabrieke wat ver=
oorsaak :!'at die tekstiel- en klerasiesektor die oorheersende rol speel

sover dit werkgeleenthede betref.

2.4 WERKGELEENTHEDE VOLGENS BEROEPSGROEP, NYWERHEIDSEKTOR, VOLKS=
GROEP EN GESLAG

'n Verdeling van werkgeleenthede volgens beroepsgroep, nywerheid=
sektor en volksgroep verskyn in tabel 2.4 en volgens geslag in tabel 2.5.
In bylae A word 'n gedetailleerde beroepsverdeling volgens geslag en volks=

groep verstrek.

Uit die totaal van 6788 werkgeleenthede in die vervaardiging=
sektore van Berlin, King william's Town, Dimbaza en Queenstown was daar
5658 (83,4%) werkgeleenthede vir Bantoes. Die verhouding Blank : Nie-
Blank is ongeveer 1 : 7,9. In 1971 was die verhouding Blank : Nie-Blank
1 : 5,4, Hierdie toedrag van sake dui n relatiewe toemame in Nie-Blanke
werkgeleenthede sedert 1971 aan. In vergelyking met ander gedesentrali=
seerde groeipunte is die persentasie ongeskoolde Bantoe-arbeiders in hier=
die opnamegebied relatief laag (21,7%). Hierdie relatief lae persentasie
is die gevolg van die beroepstruktuur in die tekstiel- en klerasiesektor
wat soos aangedui 'n oorheersende rol in die skepping van werkgeleenthede
speel. In hierdie sektor is 405 (10,1%) van die werkgeleenthede vir Bantoe-
arbeiders. Alhoewel die grootste persentasie werkgeleenthede vir Bantoes
in die operateurs— en halfgeskoolde beroepe voorkom, (70 persent
van die totale werkgeleenthede vir Bantoes) is die getal Bantoeklerke
(200 of 3,5%) en voormanne en toesighouers (122 of 2,2%) noemenswaardig.
Tabel 2.4 toon dat diversifikasie van werkgeleenthede vir Bantoes reeds
voorkom en dit geld vir al die sektore met uitsondering van die minerale-
en hout-, houtprodukte- en meubelsektore, wat nog redelik arbeidsinten=

sief is.

Die verdeling volgens geslag (Tabel 2.5) toon dat daar 5417 werk=
geleenthede (79,8%) vir mans en 1371 werkgeleenthede (20,2%) vir vroue bestaan.

Uit tabel 2.5 blyk dat die tradisionele volksgroep- en
geslagberoepstruktuur van die verskillende volksgroepe, soos dit in Suid-
Afrika gekenmerk word, ook in dié gebiede nog geld. Blanke mans beklee
hoofsaaklik die besturende en uitvoerende en ambagsberoepe, Kleurling-
en AsiBrmans die operateursberoepe en Bantoemans soos reeds gesé& die
operateurs- en halfgeskoolde beroepe. Van die 188 werkgeleenthede beskik=
baar vir Blanke vroue bestaan 113 (60,1) in die klerklike beroepsgroep.
Hierteenoor is 977 (87,8%) van die werkgeleenthede vir Bantoevroue in
die operateurs en halfgeskoolde beroepe, terwyl 52 (73,2%) van die werkge=
leenthede van Kleurling- en Asiérvroue in die operateursberoepe aangetref
is. Tabel 2.5 toon dat Kleurlinge en Asiérs, die groep "ander" in die
tabel, 'n posisie inneem tussen die Blanke aan die een kant en die Bantoe
aan die ander kant sover dit beroepstruktuur betref , alhoewel oorvleueling
reeds plaasvind.

2.5 WERKGELEENTHEDE VOLGENS BEROEPSGROEP, KWALIFIKASIEVEREISTE EN

VOLKSGROEP

In tabel 2.6 word die gebiede se sekond@re nywerheidswerkgeleent=

hede volgens beroepsgroep, kwalifikasievereiste en volksgroep ontleed.

Blykens tabel 2.6 is daar 'n kwalifikasievereiste van st.10 en
ho&r aan 301 (39,4%) van die werkgeleenthede vir Blankes verbonde, terwyl
dit as kwalifikasievereiste vir 102 (1,8%) van die werkgeleenthede vir
Bantoes en vir 5 (1,4%) van die werkgeleenthede vir Kleurlinge en Asiérs
gestel word. Net so word st.8 en hoér as kwalifikasievereiste gestel vir 755
(98,8%) van die werkgeleenthede vir Blankes, terwyl dit as kwalifikasie=
vereiste gestel word vir 679 (12,0%) van die werkgeleenthede vir Bantoes

en 203 (55,5%) van die werkgeleenthede vir Kleurlinge en Asigrs.

Aan die ander kant van die kwalifikasieleer is die bevolkingsgroep=
verspreiding net mooi andersom. Vir 1218 (21,5%) van die werkgeleenthede
vir Bantoes word geen kwalifikasievereiste gestel nie, terwyl van n ver=
dere 34 (0,6%) slegs verwag word dat hulle sal kan lees en skryf. Daar=
teenoor word geen so 'n lae kwalifikasie aan Blankes gestel nie. 1In die
geval van Kleurlinge en Asiérs word aan 36 (9,8% van die werkgeleenthede
RGN-RIGILIOTEEK

eurlinge en Asiirs) geen kwalifikasievereiste gestel nie.

n Kwalifikasievereiste laer as st.8 word gestel aan 4979 (88,0%) van die
werkgeleenthede vir Bantoes, 9 (1,2%) van die werkgeleenthede vir Blankes
en 163 (44,5%) van die werkgeleenthede vir Kleurlinge en Asi&rs. Werkges=
wers aanvaar gewoonlik dat alle Blankes in die Republiek van Suid-Afrika

minstens oor n st.6-sertifikaat beskik.

Die verskil tussen die halfgeskoolde en ongeskoolde werkers kom
deels na vore in die kwalifikasievereiste wat aan hulle gestel word.
In die kwalifikasievereistekategorieg& van geen of soms beroepsopleiding kom 1082

(86,3%) van die ongeskooldes voor.
3 ARBEIDSTEKORTE

Die totale arbeidstekort in die grensnywerheidsgebiede van Berlin,
King William's Town, Dimbaza en Queenstown het 34 beloop. Hierdie getal
vakatures maak 0,5 persent van die totale werkgeleenthede uit. Arbeids=
tekorte van hierdie omvang toon dat daar eintlik 'n tekort aan werkgeleent=
hede in die gebied bestaan. Van die 34 vakatures was 16 vir Blankes (47,1%)
en 18 vir Nie-Blankes (52,9%). Die arbeidstekorte vir Blankes en Nie-
Blankes beloop 2,1 en 0,3 persent van die werkgeleenthede respektiewelik, In
Junie 1971 was die arbeidstekorte in die grensgebiede van die Oranje-Vrystaat en
Oos-Kaap vir Blankes ook 2,1 persent, terwyl dit vir Nie-Blankes 1,0 persent be=
loop het.

Die grootste arbeidstekort aan Nie-Blankes word in die operateurs-
en ongeskoolde beroepe ondervind, naamlik 14 of 77,8 persent van die te=
korte vir Nie-Blankes, terwyl die grootste arbeidstekort aan Blankes by
die ambagsmanne en vakleerlinge voorkom, naamlik 10 of 62,5 persent van
die tekorte aan Blankes. Aangesien die getal vakatures so klein is, word

dit nie verder ontleed nie.
4 GROEI IN WERKGELEENTHEDE

4.1 GROEI IN WERKGELEENTHEDE VOLGENS NYWERHEIDSEKTOR EN VOLKSGROEP,
JUNIE 1974 TOT JUNIE 1975

Die groei in werkgeleenthede volgens nywerheidsektor en volksgroep

vir die tydperk 1974 tot 1975 word in tabel 4.1 aangegee.

Werkgeleenthede in die vervaardigingsektore van Berlin, King
William's Town, Dimbaza en Queenstown het n groeikoers van 15,9 persent
oor die tydperk Junie 1974 tot Junie 1975 getoon, Die groei in werkge=
leenthede vir die onderskeie volksgroece was vir Blankes laer as dié van
Bantoes, naamlik 8,5 teenocor 17,1 persent, terwyl die groeikoers in Kleurling=-
en AsiBr-werkgeleenthede ook hoBr as dié van die Blankes was, naamlik 14,4

persent, Daar is dus relatief meer poste vir Nie-Blankes as vir Blankes geskep.

Alhoewel die sektor metaalprodukte, masjinerie en elektriese masjinerie
die hoogste groeikoers, naamlik 32,7 persent, toon, (92 werkgeleenthede)
was die sektor tekstiele, klerasie, leer en leerprodukte verantwoordelik vir

64,1 persent van die totale groei in werkgeleenthede (597 werkgeleenthede).

Daar moet egter in gedagte gehou word dat die sektorale sowel as
beroepstruktuur in die vervaardigingsektore deur die stigting van

enkele groot nuwe ondernemings heeltemal kan verander,

4,2 GROEI IN WERKGELEENTHEDE VOLGENS BEROEPSGROEP EN VOLKSGROEP,
JUNIE 1974 TOT JUNIE 1975

Die groei in werkgeleenthede volgens beroepsgroep en volksgroep vir

die tydperk 1974 tot 1975 word in tabel 4.2 gegee.

Die hoogste groeikoerse is in die beroepsgroepe nie-gesertifiseerde
ambagsmanne (35,9%) en halfgeskoolde werkers (34,1%) aangeteken. Noemens=
waardige groei in die werkgeleenthede vir Bantoes het die afgelope jaar in die
beroepsgroep nie-gesertifiseerde ambagsmanne voorgekom (65,0%). n Tendens
is te bespeur in die werkgeleenthede van Bantoes, naamlik n neiging na die
beroepsgroepe operateurs, halfgeskoolde werkers, nie-gesertifiseerde ambagsmanne
en klerklike werkers., Die tendens is ook te bespeur in die tekstielsektor wat
die berocepsbeeld oorheers, Indien hierdie tendens gaan voortduur, dit wil s dat
die groei in die meer geskoolde beroepe versnel en relatief minder arbeiders
gebruik gaan word, onderstreep dit die rol wat opleiding in die toekoms sal

moet speel,

4.3 GROEI IN WERKGELEENTHEDE VOLGENS NYWERHEIDSEKTOR, 1971 TOT 1975

Die groei in werkgeleenthede volgens nywerheidsektor vir die tyd=

perk Junie 1971 tot die begin van Junie 1975 word in tabel 4.3 aangetoon.

TABEL 4.3
GROEI IN WERKGELEENTHEDE VOLGENS NYWERHEIDSEKTOR

Totale werkgeleenthde

Nywerheidsektor Werkge= |[Werkge= Gemiddelde|Groeikoers
leenthede|leenthedg Groei| jaarlikse | 1974-1975
1971 1975 groeikoers

1 Voedsel, drank en
tabak 874 1035 161 4,3 17,9

2 Tekstiele, klera=
sie, leer en leer=

produkte 572 4737 4165 69,6 14,4
3 Hout, houtprodukte
en meubels 73 203 130 29,1 2,5

4 Papier, papierpro=
dukte en drukwerk a8 110 62 23,0 13,4

5 Chemikalieg&, far=
maseutiese prepa=
rate, rubber en
plastiek a4 21 -23 | -16,9 oo

6 Minerale produkte
(nie-metaal) 351 229 -122 | -10,1 23,8

7 Basiese ystermetale
en basiese nie-
ystermetale : 80 80 2,6

8 Metaalprodukte,
masjinerie en elek=
triese masjinerie 61 373 312 57,3 32,7

TOTAAL 2023 6788 4765 35,3 15,9

Die gemiddelde jaarlikse groeikoers in totale werkgeleenthede
in Berlin, King William's Town, Dimbaza en Queenstown vir die tydperk
Junie 1971 tot Junie 1975, het 35,3 persent per jaar beloop, alhoewel
Dimbaza nie by die 1971-opname ingesluit was nie. Die groei in al die
gebiede vir die jaar Junie 1974 tot Junie 1975 was 15,9 persent. Dit wil
voorkom of die koers van toename in die jaar Junie 1974 tot Junie 1975

baie afgeplat het. Die rede wat vir die afplatting aangevoer kan word,

is dat daar gedurende die jaar nie weer 'n onderneming van groot omvang
in die gebiede gevestig is nie. Die tabel toon dan ook watter uitwer=
king die vestiging van enkele groot ondernemings op die toename in werk=
geleenthede kan he& in gebiede waar die vervaardigingsektor swak ontwikkel
is. Tabel 2.3 toon dat daar maar 5 tekstiel-, klerasie- en leernywerhede
in die opnamegebied bestaan. Van die toename van 4765 werkgeleenthede

oor die tydperk word 4165 (87,4%) deur hierdie bedryf geskep.

(5] GEMIDDELDE BESOLDIGING VERBONDE AAN WERKGELEENTHEDE VIR NIE-
BLANKES
5.1 GEMIDDELDE BESOLDIGING VIR BANTOES

In tabel 5.1 word die gemiddelde loon per week van Bantoes volgens
beroepsgroep, nywerheidsektor, volksgroep en geslag aangetoon. Die gemid=
delde loon is soos volg bereken: Nyweraars het die gemiddelde loon ver=
strek wat aan Bantoe-werkers betaal word. (Kyk vraelys, bylae B.) Met
behulp van hierdie syfer is n gemiddelde loon vir n beroepsgroep op die
gewone manier bereken. Die middelwaarde wat hier gebruik word, is dus
die rekenkundige gemiddelde van die verstrekte gemiddelde loon. Daar is

geen byvoordele by die lone in berekening gebring nie.

Die gemiddelde besoldiging vir Bantoemans is R16 per week en dié

van Bantoevroue R10 per week.

Loonverskille word deur 'n verskeidenheid van faktore bepaal.
Uit die gegewens is dit duidelik dat beroep, wat in 'n mate die vaardighede
weerspiegél waaroor 'n persoon beskik, 'n rol speel in die waargenome loon=

verskille.

Die groepie Bantoes wat die hoogste besoldig word in die gebiede
Berlin, King Williaﬁ's Town, Dimbaza en Queenstown is die klerklike
werkers en die voormanne en toesighouers in die sektor basiese ysterme=
tale en basiese nie-ystermetale (RS55 per week). Sektorale loonverskille
word ook opgemerk, Die gemiddelde lone van Bantoemans en Bantoevroue
is die hoogste in die sektor papier, papierprodukte en drukwerk, naamlik

R38 en R25 per week respektiewelik.

5.2 GEMIDDELDE BESOLDIGING VIR KLEURLINGE EN ASIBRS

In tabel 5.2 word die gemiddelde loon per week van Kleurlinge en
AsiBrs volgens beroepsgroep, nywerheidsektor, volksgroep en geslag aange=
toon., Die gemiddelde loon is soos dié van die Bantoewerkers bereken,

Byvoordele is weer eens nie in berekening gebring nie.

Die gemiddelde besoldiging vir Kleurling- en Asi&rmans is R29

per week en dié van Kleurling- en Asiérvroue R22 per week.

Sektorale loonverskille kom ook onder die lone van Kleurlinge
en Asiérs voor. So byvoorbeeld word gemiddeld die hoogste lone betaal
in die sektor mineraalprodukte (nie-metaal) vir Kleurling- en Asi&rmans,
naamlik R48 per week, terwyl vir Kleurling- en AsiErvroue dit die sektor
metaalprodukte, masjinerie en elektriese masjinerie is waar 'n gemiddelde loon

van R28 per week aangeteken is,

Kleurling- en AsiBrmans in besturende en uitvoerende beroepe ont=
vang gemiddeld die hoogste lone, naamlik R47 per week. Kleurling- en
AsiBrvroue wat as klerklike werkers ge&mplojeer is, ontvang die hoogste

gemiddelde lone, naamlik R24 per week,

6 SAMEVATTING

'n Opname van die werkgeleenthede in die sekond@re nywerhede in
Berlin, King William's Town, Dimbaza en Queenstown is teen die einde van

Mei 1975 onderneem. Die vernaamste bevindings is:

6.1 Uit die 40 nywerhede te Berlin, King William's Town, Dimbaza
en Queenstown, het 16 nywerhede 40 of minder werknemers. Die meeste
nywerhede in die genoemde grensnywerheidsgebiede is taamlik klein sover

dit werkgeleenthede betref (tabel 2.3),

6.2 Van die 6788 sekondfre nywerheidswerkgeleenthede in die ondersoek=
gebied was 5772 (85,0%) in die sektore tekstiele, klerasie, leer en leer=
produkte en voedsel, drank en tabak (tabel 2.4). Van die sekondfre nywer=
heidswerkgeleenthede in die genocemde grensnywerheidsgebiede is 764 of 11,3
persent vir Blankes, 5658 of 83,4 persent vir Bantoes en 366 of 5,4 persent
vir Kleurlinge en AsiBrs, Dit gee 'n verhouding van Blank: Nie-Blank van

17:7,9.

6.3 Ongeveer 60 persent van die Blanke vroue werk in klerklike beroepe,
ongeveer 88 persent van die Bantoevroue is werksaam in operateurs- en
halfgeskoolde beroepe en sowat 73 persent van die Kleurling- en Asiér=

vroue beoefen operateursberoepe.

6.4 n Kwalifikasievereiste van st.10 of ho&r word gestel vir 301
(39,4%) van die werkgeleenthede vir Blankes. Hierdie kwalifikasievereiste
geld net vir 102 (1,8%) van die werkgeleenthede vir Bantoes en vir 5

(1,4%) van die werkgeleenthede vir Kleurlinge en Asidrs.

6.5 Ongeveer die helfte (50,4%) van die Blankes is werksaam in die
beroepsgroepe professionele, semi-professionele en tegniese werkers, be=
sturende en uitvoerende werkers en klerklike werkers. Die meeste Bantoes
(70,0%) is werksaam in die beroepsgroepe operateurs en halfgeskoolde
werkers, terwyl die meeste Kleurlinge en AsiBrs as operateurs werksaam

is (67,2%) (tabel 2.4).

6.6 Daar is nie juis sprake van 'n tekort aan werknemers nie. Ongeveer
34 of 0,5 persent van die werkgeleenthede is vakant. Hiervan is 16 of 2,1
persent van die totale werkgeleenthede vir Blankes en 18 of 0,3 persent

van die totale werkgeleenthede vir Bantoes vakant.

6.7 Die grootste arbeidstekort vir Blankes is in die ambagsberoepe,
naamlik 10 of 62,5 persent van die Blankearbeidstekorte, terwyl 14 of
77,8 persent van die arbeidstekorte vir Nie-Blankes in die ope=

rateurs- en ongeskoolde beroepe bestaan,

6.8 Werkgeleenthede in die genoemde grensnywerheidsgebiede het in
die vervaardigingsektor as volg oor die jare toegeneem; 1971 tot 1974 met
3834 of 42,5 persent per jaar, 1974 tot 1975 met 931 of 15,9 persent en
1971 tot 1975 met 4765 of 35,3 persent per jaar. Hierdie groei is die

gevolg van die vestiging van hoofsaaklik enkele groot ondernemings.
6.9 Die groeikoerse in werkgeleenthede was vir die onderskeie volks=

groepe soos volg: Blankes 8,5 persent, Bantoes 17,1 persent en Kleurlinge

en Asigrs 14,4 persent ocor die tydperk Junie 1974 tot Junie 1975 (tabel 4.1).

6.10 Die sektor metaalprodukte, masjinerie en elektriese masjinerie
het oor die jaar 1974-1975 die hoogste groeikoers getoon, naamlik 32,7

persent. Die getalle hierby betrokke is egter taamlik klein,

6.11 Die hoogste groeikoerse in werkgeleenthede is in die beroeps=
groepe nie-gesertifiseerde ambagsmanne (35,9%) en halfgeskoolde werkers

(34, 1%) behaal (tabel 4.2).

6.12 Die groeikoers in die grensgebiede wat in hierdie opname be=
trek is, het gedurende 1974-1975 baie afgeplat indien dit vergelyk word

met groeikoerse van vorige jare (tabel 4.3),

6.13 Die sektor wat die hoogste groeikoers in die gebiede oor die
tydperk 1971 tot 1975 getoon het, was die sektor tekstiele, klerasie,
leer en leerprodukte, wat n groeikoers van 69,6 persent per jaar behaal

het (tabel 4.3).

6.14 Die gemiddelde besoldiging vir Bantoemans is R16 per week en

dié van Bantoevroue R10 per week (tabel 5.1).

6.15 Die gemiddelde besoldiging vir Kleurling- en Asi&rmans is R29

per week en dié van Kleurling- en Asiérvroue R22 per week (tabel 5.2).

